
Description automatically generated]Dwa M yo ak Libète M yo: SS.7.CG.2.4
Sovgade ak Limite Dwa yo
LEKTI #4
Non: ________________________

Dat: _________________________


SS.7.CG.2.4 Eksplikasyon pou Kritè Referans 4: Elèv yo pral egzamine wòl branch jidisyè gouvènman an nan pwoteksyon dwa endividyèl yo ak libète endividyèl yo. 






Branch jidisyè a jwe yon wòl enpòtan nan fason gouvènman an pwoteje dwa endividyèl yo. Ekriven yo ki te ekri Konstitisyon Etazini an te deziyen yon sistèm jidisyè endepandan kote branch jidisyè a ta gen libète vizavi branch egzekitif la ak branch lejislatif la.  Konstitisyon Etazini an te garanti jij yo ta sèvi "pandan bòn konduit" epi y ap pwoteje yo kont nenpòt rediksyon salè. Karakteristik sa yo anpeche de lòt branch yo revoke jij yo oswa redui salè yo si yo pa dakò ak opinyon (jijman) yo sou yon pwosè. Sa a bay branch jidisyè a libète pou l pran desizyon baze sou lalwa epi pa baze sou presyon de lòt branch yo ap fè sou yo.
Ekriven yo ki te ekri Konstitisyon Etazini an te vle kreye yon sistèm gouvènman federal ki te efikas ak puisan, men tou youn ki prezève dwa endividyèl yo. Nan Atik 1, Seksyon 9 Konstitisyon Etazini an, gen de dwa endividyèl kle yo ki pwoteje, oswa sovgade.
Premye a nan deklarasyon sa a:
"Yo pa ka sispann privilèj habeas corpus la, sof nan Ka gen Rebelyon oswa Envazyon epi Sekirite piblik ka mande pou fè sa a."
Habeas corpus se yon dwa endividyèl enpòtan. Deklarasyon sa a ki nan Atik I, Seksyon 9 la vle di ke gouvènman an bezwen pwouve devan yon tribinal poukisa yo kenbe yon moun nan prizon. Si gouvènman an pa kapab montre poukisa y ap kenbe yon moun nan prizon, yo dwe lage moun sa a.
Dezyèm lan nan deklarasyon sa a:
"Non... yo pa dwe adopte okenn lwa ex post facto (retwoaktif).
Yon lwa ex post facto se yon lwa ki fè yon zak vin yon krim apre yo te komèt krim lan.
Epitou, gen pwosesis apèl la nan sistèm federal ak eta a ki pwoteje dwa moun tou. Pwosesis apèl la pèmèt sitwayen yo fè apèl pou konteste jijman yon tribinal enferyè te bay nan yon tribinal siperyè pou asire tout bagay nan pwosè a te dewoule kòmsadwa.
Lè yo asire yo pwoteje dwa moun, Fondatè yo te kreye yon sistèm kote yo ta limite pouvwa gouvènman federal la. Branch jidisyè a entèprete Konstitisyon Etazini an ak tabli presedan yo pou kilè ak kòman pou yo sovgade ak limite dwa endividyèl yo.pwosesis apèl - pwosesis pou mande yon tribinal siperyè pou l deside si yon pwosè te dewoule kòmsadwa
lwa ex post facto - yon lwa ki fè yon zak vin yon krim apre yo te komèt krim lan
habeas corpus - prensip ki di gouvènman an dwe bay yon koz oswa rezon pou kenbe yon moun nan prizon
sistèm jidisyè endepandan - prensip ki di pou tribinal yo rann jijman ki ekitab ak san patipri epi pou lòt branch gouvènman yo pa enfliyanse yo
dwa endividyèl yo - se dwa ki garanti oswa ki pou yon moun
branch jidisyè - branch gouvènman an ki entèprete lwa yo branch lejislatif la te pwomilge
presedan - yon jijman tribinal ki te tranche nan yon pwosè anvan ki gen reyalite ak kesyon jiridik ki sanble ak sila yo ki nan yon pwosè ki devan tribinal la nan moman an

